
F R I D O M I C H A L K (Budyšin) 

W O F O R M J E K O N J U N K T I W A T Y P A B E S O D O S T A L 

W přechodným pasmje mjez hornjoserbskimi a delnjoserbskimi narěčemi 
wustupuje forma konjunktiwa bypa běšo dostal, hačrunjež tu hižo njeeksistuje 
syntetiski préteritum. Tón je znaty jenož w dale južných dialektach (na př.: 
běse, činješe, lězeše atd.). W džělu tutych dialektow, kotrež znaja hišce synte­
tiski préteritum, a w zwisku z tym tež indikatiw pluskwamperfekta, móže 
tónle pluskwamperfekt t e ž w optatiwiskim a hypotetisko-kondicionalnym 
zmysle wustupowač. 

Myslu, zo mamy tu před sobu analogiske wuwiče, kaž je to knjeni Widnäs 
pokazaía na přikladže džensnišeho ruského imperatiwa typa OH zyjixem, 
a H cudu (doMa) unuwu! W p r ě n i m stadiju wuwiča tu temporalna forma 
indikatiwa (aorist resp. pluskwamperiekt) na zakíadže swojeje modalneje 
njemarkěrowanosče zastupuje konjunktiw (resp. imperatiw). W drubim 
stadiju, po zhubjenju syntetiskeho préterita w indikatiwje, přeměni so tuta 
reliktna forma pluskwamperfekta (resp. aorista) indikatiwa do formy kon­
junktiwa zaňdženosče (resp. imperatiwa). 

